
Årsmelding

Trøndelag Redaktørforening
Styret
Styret i TR har i denne årsmøteperioden vore samansett av:

Tor Røed, NRK (leiar)
Sigrid Gjellan, NRK

Gunnar Flikke, Adresseavisen

Anders Morken, Sør-Trøndelag

Erlend Hansen Juvik, Adresseavisen

Roger Rein, Levangeravisa

Bjørnar Tromsdal, Trønderavisa. Han trakk seg som vervet frå årsskiftet 2011/2012 ettersom han då gjekk over til anna stilling i Trønderavisa. 

Revisor: Magnar Gjertsen, Adresseavisen

Valkomite: Rolf Dyrnes-Svendsen, Arve Løberg. 

Gunn Sissel Finne Rundhaug (NRK) har gjort eit godt og viktig arbeid som økonomibehandlar i perioden. 

Styrets arbeid i perioden

Denne rapporten omtalar primært styrets aktivitet i rapporteringsperioden som er tilsvarande kalenderåret 2011. 
I løpet av året har styret konsentrert sitt arbeid rundt studietur, Hellkonferansen og å arrangere debattmøter. 

Styret gjennomførte tre ordinære styremøter i løpet av året. Det høyrer med at deler av øvrig saksbehandling har foregått via e-post. Møtene har i stor grad vore prega av arbeid med å få arrangert debattmøter, men utan at det i denne perioden var særleg vellukka. Vidare har deler av arbeidet handla om å planlegge og gjennomføre studieturar for foreningas medlemmer.  

Debattmøter:

I april 2011 arrangerte TR eit debattmøte med tema Maria Amelie. Ein ven av Maria Amelie var invitert for å snakke om korleis vennegjengen hadde jobba for å få mest mulig omtale av saka i media. 

Ut over dette vart det ikkje arrangert fleire møter av denne typen i 2011. Erfaring har vist at det er varierande frammøte og engasjement på slike møter. 
Hellkonferansen: 

Hellkonferansen er det største enkeltarrangementet i landsdelen der TR er eigar og medarrangør saman med NTJ og TJ. Fylgjeleg har også TR bidratt aktivt på organisasjons- og innhaldssida. Aagot Opheim og Anders Morken har vore foreningas representantar i sjølve komitearbeidet, medan Tor Røed har deltatt aktivt på eigarsida saman med leiarane for TJ og NTJ. 

Arbeidet med Hellkonferansen er blitt stadig meir omfattande, og vi er etterkvart blitt avhengige av ei form for å kjøpe fri leiaren av konferansen. Konferansen i 2011 blei gjennomført utan slikt frikjøp, medan konferansen i 2012 vart eit økonomisk spleiselag mellom Adresseavisen, Trønderavisa, Namdalsavisa og NRK. 
TR bidrar økonomisk direkte til konferansen gjennom delfinansiering av pengepremiane saman med dei to andre eigarforeningane. Utover dette bidrar TR økonomisk gjennom mediebedriftene ved å finansiere deltakaravgifta til deltakarane. 

Gjennom dei siste åra har vi hatt ein diskusjon om NR/TR bidrar på ein god nok måte økonomisk. Store delar av finansieringa har skjedd gjennom NJs bruk av vederlagspengar, medan det ikkje har vore slike bidrag gjennom NR/TR. I år har derimot NR bidratt gjennom bruk av vederlagspengar, noko som blei tatt opp på den årlege regionleiarkonferansen i NR-regi i oktober 2011. NR bidrog dermed til finansiering av ein av dei dyrare programpostane på Hellkonferansen.  
Dette har heilt klart bidratt til at ”klimaet” mellom dei tre eigarane er blitt bedre. NR arbeider med å få til ei permanent ordning frå 2013 slik at vederlagsmidlar kan brukast direkte mot denne typen arrangement (slik NJ har praktisert ordninga). 
I etterkant av konferansen i 2012 kan det også vera grunn til å vurdere/justere  statuttane for dei ulike prisane på nytt. Dette må evt vera ei oppgåve for det nye styret å ta tak i i samarbeid med TJ og NTJ.

Studietur

TR arrangerte studietur til Paris våren 2011 med besøk til nyheitskanalen France 24, nettstaden Mediepart og til den norske delegasjonen til Unesco. Frilansaren Erik Aasheim orienterte elles om tilhøva for journalistisk arbeid i Frankrike. 

Vi var totalt 18 medlemmer på denne turen. I tillegg var seks personar med som fylgje og deltok etter måten aktivt på aktivitetane og samankomstene.  

I løpet av året og årsmøteperioden 2011/2012 har TR arbeidd vidare med ny studietur i mars 2012. 21 – 23. mars går turen til Stockholm der vi møter nokre av dei mest profilerte og styrande medieaktørane i svensk presse og kringkasting. I skrivande stund har ti medlemmer meldt seg på denne turen.   

Andre aktivitetar:

Leiaren i TR deltok på ei samling for dei regionale redaktørforeningane i oktober 2011, arrangert av NR. Tema her var utveksling av felles erfaringar. Saman med andre regionale foreningar bidrog TR også til at praktiseringa av bruken av vederlagsmidlar blei justert. Dette førte til at vi kunne finansiere deler av programutgiftene til Hellkonferansen (jfr avsnittet over). NR/Vederlagsfondet er i ferd med å vurdere ei permanent justering av bruken av vederlagsmidlane i tråd med dette. 
TR har prøvd å etablere ein tradisjon der vi presenterer dei ulike mediebedriftene for medlemmene. Årsmøtet 2011 vart kombinert med omvising og presetnasjon av mediehuset NRK Trøndelag. I 2012 skjer tilsvarane i Adresseavisen på Heimdal. Dette bør vera ein tradisjon også framover. 

